
MINUTI 

 
Laqgħa tal-Kunsill Lokali Ta’ Kerċem 

 
IS-SEBA’ LEĠISLATURA 

 
Laqgħa Numru 502 
 

Il-Ħamis, 2 ta’ Mejju, 2019 
 
Il-Kunsill Lokali Ta’ Kerċem iltaqa’ fl-Uffiċċju Amministrattiv tiegħu li jinsab fi Pjazza Orvieto, 
Ta’ Kercem, fil-5.00 ta’ filgħaxija. 
 
PREŻENTI:  
 
Mario Azzopardi – Sindku 
Paul Mizzi- Viċi Sindku  
David Mizzi – Kunsillier 
Frankie Attard – Kunsillier  
Joseph Grech – Kunsillier 
 
Alfred Stellini – Chairperson Kumitat Amministrattiv (ħareġ fil-5.30pm) 
 
 
ASSENTI b’APOLOĠIJA (Skont Ordni Permanenti 14A (3)): 
 
Sarah Xiberras – Ambaxxatur Lokali taż-Żgħażagħ  
 
 
UFFIĊJAL PREŻENTI: 
 
Marianne Sagona – Segretarju Eżekuttiv 

Minuti 
 
Is-Sindku Mario Azzopardi ippresjeda l-laqgħa. 
 

502.1 Qari tal-ittri ta’ apoloġiji 
 

 
 
 

L-Ambaxxatur Lokali għaż-Żgħażagħ qieghda tkun assenti b’apologija wara li kienet 
infurmat lill-Kunsill illli ma tistghax tattendi aktar għal-laqghat tal-Kunsill Lokali u d-
Dipartiment għal Gvern Lokali informa lill-Kunsill sabiex iniżżilha bħala ‘Assenti 
b’Apoloġija’.  Il-Kunsill jaqbel ma’ dan.  
 

502.2 
 

502.2.1 
 
502.2.2 
 
 
502.2.3 

Kunsiderazzjoni u Approvazzjoni tal-Minuti 
 

Is-Sindku ġibed l-attenzjoni illi dwar il-permess tal-Kamra tan-Nar, il-bord tal-PA ser 
jerġa’ jiltaqa’ nhar il-21  ta’ Mejju 2019 u l-Kunsill ser jitla’ bħala rappreżentant. 
Dwar it-triq ta’ Spiteri, is-Sindku qal li l-Kunsill kien kostrett li jagħmel it-tabelli 
sabiex jingħalaq l-aċċess għal fuq il-mina minħabba li din qed tkompli taqa’ u 
għalhekk il-Kunsill ma jistgħax jerfa’ responsabbilta’. 
Inqraw il-minuti tal-laqgħa preċendenti.  Il-minuti ġew approvati u ffirmati mis-
Sindku u mis-Segretarju Eżekuttiv. 

  

502.3 Komunikazzjoni mis-Sindku  
 

502.3.1 
 
 
 
 
502.3.2 
 
 
 
 
502.3.3  
 
 
 
 
 
 
 
502.3.4 
 
 

Is-Sindku qara l-korrispondenza u xi Ċirkularijiet li kienu diġa’ ġew mibgħuta bil-
posta elettronika.  Dwar Ċirkulari SPI/07/2019 – Sistemi ta’ Irrigazzjoni – is-Sindku 
spjega illi tajjeb li napplikaw għal din is-sistema għal Ġnien Ċensu Xiberras, fejn in-
niċċa ta’ Qasam San Ġorġ, fil-Ġnien Endemiku u naraw fejn nistgħu nagħmlu aktar 
bil-fondi li jtuna.  Il-Kunsill qabel ma’ dan.   
L-AKL kienet talbet sabiex il-Kunsilli jkollhom DPO (Data Protection Officer) sabiex 
jikkontrolla d-data tal-Kunsill minhabba l-GDPR.  Ir-Reġjun t’Għawdex ser ikun qed 
jieħu ħsieb li joħroġ offerta għal dan is-servizz għal dawk il-Kunsilli kollha li jixtiequ 
jkunu parti minnha.  Il-Kunsill Lokali tagħna ddeċieda li jidħol parti minn din l-offerta 
u b’hekk jingħata dan is-servizz. 
Iċ-Chairperson tal-Kumitat Amministrattiv tkellem dwar il-pjanta ta’ traffic 
management bejn Triq l-Avukat A Calleja, Triq Santa Luċija u Triq Qasam San Pawl.  
Huwa qal li ma jaqbilx illi ssir kif ġie spjegat l-aħħar minn TM peress li l-istop sign ta’ 
Triq Qasam San Pawl diġa’ qegħda hemmhekk u anke minħabba l-fatt li TM qed 
tissuġġerixxi illi l-parking int u tiela’ lejn Triq Qasam San Pawl man-naħa tax-xellug 
jitneħħa.  Huwa żied jgħid li, apparti hekk, għandha tiżdied Motorcyce parking bay fi 
Triq Santa Luċija qabel l-ewwel parking bay li hemm tal-karozzi.  Wara diskussjoni, 
il-Kunsill qabel li jibqa’ kollox kif inhu u napplikaw għal Motorcycle parking bay. 
Is-Sindku nforma lill-Kunsill illi ġew xi studenti flimkien ma’ xi għalliema tagħhom 
mill-iskola Santa Tereża u ltaqgħu mas-Sindku biex jiddiskutu dwar l-area tal-
Għadira.  Is-suġġerimenti tagħhom kienu illi titranġa l-area tal-Għadira u jsir tindif 

502.3.5 
 
 
502.3.6 
 
502.3.7 
 
502.3.8 
 
502.3.9 
 
502.3.10 

 
 

 

502.4 
 
 
 

 
 
 
 
 
 

 

502.5 

 
 
 
 

 
 
502.6 
 
 
 
 

 

tal-istess post.  Is-Sindku spjegalhom illi l-Kunsill diġa’ għandu applikazzjoni għal dan 
is-sit u għalhekk dak li qed jipproponu diġa’ qed isir ix-xogħol fuqu.  Huwa qal ukoll 
illi grazzi għal ħidma ta’ dawn l-istudenti u l-iskola tagħhom ser tiġi organizzata ukoll 
Clean Up Day f’ġurnata matul ix-xahar ta’ Ġunju mal-istudenti ta’ din l-istess skola. 
Is-Sindku nforma lill-membri tal-Kunsill illi dwar il-pjanta li kien għamel il-Perit għall-
Pitch tal-boċċi, din ser ikollha tinbidel xi ftit minħabba xi specifications li mhumiex 
korretti. 
Ġejna nfurmati mid-Dipartiment għal Gvern Lokali illi ċ-Ċerimonja tal-Ġuramenti ser 
issir nhar it-18 ta’ Ġunju 2019. 
Is-Sindku nforma lill-Kunsill illi ngħatajna l-ammont ta’ Eur8,465 għall-attivita’ ta’ 
Symphony of Lights. 
Dwar Miżura4.3, il-Kunsill applika sabiex titkompla biċċa oħra mit-triq billi jintużaw 
is-savings li saru.  Tlabna ukoll li tiġi estiża d-data tal-proġett. 
Tlabna lill-Ing Mario Galea sabiex jagħmlilna Risk Assessment Report għas-
sessjonijiet ta’ sports li se jsiru mill-Kunsill. 
Il-Kumitat tal-Festa ta’ Kerċem talab li jingħata permess sabiex issir attivita’ fl-1 ta’ 
Ġunju.  Il-Kunsill ma sabx oġġezzjoni għal dan. 
  
 

Tindif tal-Festa 2019 
 
Is-Sindku qal li tkellem ma’ Maria Magro li tatna stima ta’ Eur2,142 u tkellem anke 
mal-kuntrattur tas-sena l-oħra.  Ser naraw min ser ikun l-irħas. 
 
Hawnhekk, is-Sur David Mizzi semma l-gabbani tal-festa u qal li s-sena l-oħra kien 
hemm wisq gabbani.  Huwa qal li fi Triq l-Indipendenza rmaw fuq iż-żewġ naħat li fl-
opinjoni tiegħu kienu wisq.  Is-Sindku qal li huwa tal-fehma illi din għandu 
jiddeċidiha Kunsill ġdid u min jiġi japplika għandu jiġi wara l-1 ta’ Lulju. 
 
 

Symphony of Lights 2019 
 
Kif diġa’ ssemma qabel, is-Sindku qal li bbenefikajna mill-fondi għal din l-attivita’ 
minn naħa tal-Ministeru għal Għawdex.  Huwa qal li diġa’ tkellem mal-Kumitat tal-
Banda biex jerġgħu jieħdu parti minn din l-attivita’.  Il-Kunsill qabel ma’ dan u ser 
nibbukkjawhom biex inkunu nistgħu immexxu bil-preparamenti. 
 
 

Miżura 4.3 
 
Is-Sindku qal li tlabna għal żewġ change requests kif issemma qabel matul din il-
laqgħa.  Apparti hekk, illum kien qed jingħata t-tarmak biex jingħalaq ix-xogħol ta’ 
dan il-proġett. 

502.7 
 
502.7.1 
 
 
502.7.2 
 
502.7.3 
 
 
 
502.7.4 
 
 
502.7.5 
 

 
 
502.8 
 
 
 

502.9 
 
 

 

Ilmenti u Suġġerimenti 
 
Is-Sindku għarraf lill-Kunsill illi kellmu l-Kappillan illi nfurmah li f’laqgħa tal-Kappillani 
ġie maqbul illi minħabba li qed jintbgħatu ħafna flyers mal-Bullettin, din ser ikollha 
tinqata’ u għalhekk mill-1 ta’ Ġunju irridu nibdew naħsbu għalihom aħna. 
Saret talba sabiex issir kaxxa żgħira tal-Keep Clear għal wheelchair fi Triq San Girgor.  
Ħadd ma sab oġġezzjoni. 
Saret talba oħra sabiex issir kaxxa żgħira tal-Keep Clear fi Triq San Girgor ukoll iżda 
man-naħa ta’ fuq.  Din id-darba peress li din ir-residenta m’għandiex bankina u 
għalkemm diġa’ hemm double yellow line, xorta qed jipparkjaw u jagħlqulha l-bieb.  
Kulħadd qabel li napplikaw għal din il-kaxxa. 
Is-Sur David Mizzi qal li qed jarmu l-boroż suwed fi Triq it-Torri fil-kantuniera barra 
mill-ħinijiet tal-ġbir ta’ skart.  Ġie deċiż li nagħmlu tabella u nitfgħu karta bil-ħinijiet 
lir-residenti. 
Is-Sindku qal li l-ħaddiema tal-bini ta’ ħitan tas-sejjiegħ dalwaqt ser jispiċċaw u l-
madum  tal-proġett tal-Lunzjata mhux ser jilħqu jagħmluh.  Huwa diġa’ tkellem ma’ 
kuntrattur biex jagħmel dan ix-xogħol u ssuġġerixxa li nqabbdu lilu.  Ħadd ma sab 
oġġezzjoni.  
 

Kunsiderazzjoni u Approvazzjoni tal-iskeda ta’ pagamenti  
 
Ġew approvati l-pagamenti li kien hemm pendenti.   
 

Tmiem tal-Laqgħa u data tas-seduta li jmiss. 
 

Il-laqgħa ntemmet fis-6.10pm u ġiet aġġornata għall-Erbgħa 5 ta’ Ġunju 2019 fil-
5pm.  
 
 
IFFIRMATA                                                                  IFFIRMATA 
 
Mario Azzopardi                                                                          Marianne Sagona 
Sindku                                                                                            Segretarju Eżekuttiv 

  
  
 
 
 
 
 
 
 

 


